ÅRSMELDING FOR FITJAR SOKNERÅD 2008

Fitjar sokneråd hadde 9 ordinære møter i 2008, samt ei juleavslutning. Det vart handsama 54 saker.

Desse var med i rådet:

Anne Britt Tornes (leiar)

Arvid Ole Refvik (nestleiar)

Steinar Vik 

Olaug Irene Arnesen Gloppen

Gerd Marit Lunde

Marit Tislavoll

Solfrid Sandvik

Leif Sigurd Larsen (t.o.m. mars 2008)

Thoralf Åge Røen (f.o.m. april 2008)

Olav Johannes Oma (geistleg representant)

Nobukazu Imazu (varamann for geistleg representant)

Lars Ove Rimmereid (kommunal representant)

Kathrine Berrefjord (varamann -møter fast)

Else Marit Beth Franco Grimen (varamann)

Ellen Vestbøstad

(varamann)

Bjørn Skumsnes

(varamann)

I tillegg har kyrkjeverja og kyrkjelydspresten møte- og talerett i soknerådet.

Leif Sigurd Larsen ba seg fritatt frå vervet som soknerådsmedlem i februar – då han hadde fått stilling som økonomisjef i kommunen. Toralf Røen rykte då opp som fast representant i soknerådet, og Kathrine Berrefjord som ny 1. varamann, vart innkalla til kvart møte.  

Den store hendinga i kyrkjelyden dette året var bispevisitas i april.  Biskop Hagesæther valde å leggja siste visitasen før han gjekk av til Fitjar, noko vi er glade og takksame for.

Mykje av soknerådet og kyrkjekontoret si tid gjekk med til planlegging av alle dei arrangement som skulle gjennomførast på dei 4 dagane visitasen varde.  Det vart eit fint og variert program, der vi fekk presentera mykje av det som føregår i kyrkjelyden. Det var også sett av tid til å diskutera dei spesielle utfordingar vi står overfor, ml.a. i eit samrådingsmøte mellom bedehusa og sokneråd.  

Vi opplevde å møta ein biskop som var lyttande og imøtekommande, og vi sit att med gode og varige inntrykk frå dei møta.

Av dei tinga biskopen nevnte som viktige å gripa fatt i, var strategiarbeid.  Fitjar har mykje kristent arbeid, men av og til er det viktig å stansa opp og sjå på det vi driv med.  

Er det dei rette tinga vi brukar ressursane på?  

Er det noko som treng at vi støtter opp ekstra?  

Er det viktige arbeid vi fullstendig manglar?  

Dette har blitt følgt opp i soknerådsmøte og i ein eigen temakveld med prost Theodorsen, der han tok for seg «strategiarbeid».  Tanken med  dette møtet var å forankra strategiarbeidet  i kyrkjelyden.  Theodorsen gav rådet at vi skulle bruka tid på dette, og arbeidet er framleis eit aktuelt tema for soknerådet.

Barnehagen har fullført sitt første heile arbeidsår i nye lokale.  Soknerådet ynskjer å halda eit tett kontakt med barnehagen, og det er viktig for oss at den presenterer seg som soknerådsbarnehagen, sjølv om dette kan vera eit noko tungvint navn i det daglege. Barnehagen har difor fått «tilleggsnavnet» Bakken barnehage. Soknerådet hadde mai -møtet sitt i barnehagen sine lokale, der vi fekk god orientering av styrar Torunn Aarskog.  Vi håper at vi kan halda fram med å ha framtidige mai -møte i barnehagen.

Ungdomsarbeidet går også godt og Nobu gjer eit stort arbeid her, saman med mange frivillige i U-caf, kor og KRIK.  Det er mange som deltek frå ungdomsskuletrinnet, medan vi merker at aldersgruppa frå vidaregåande er liten.  Mange ungdommar vel å gå på Framnes vidaregåande skule, og forsvinn dermed frå bygda.  Det vert viktig å ha fokus på ungdomsarbeidet framover, og å støtta opp her.

Sokneprest Olav Oma har i ca. 1 ½ år teke etterutdanning i Pastoral leiarutdanning.  I år fekk vi sjå konkrete resultat av prosjektet «4-åringane og kyrkja» i form av eit opplegg  i samband med utdeling av 4-årsboka.  Det vart eit spennande møte med kyrkja for denne aldersgruppa på laurdagen før bokutdelinga.  Vi håper også dette kan bli ein tradisjon.

Kyrkjebladet har, etter at arbeidet vart teke opp att, funne ei god form og fått ein tiltalande layout.  Det blir distribuert til alle husstandar i Fitjar, og vi veit at det blir lese!  Dette er eit viktig bindeledd mellom kyrkja og bygda, og det har mellom anna ein funksjon med å presentera kyrkjelyden sitt arbeid på ein slik måte at flest mogeleg får lyst å vera med på det som skjer.  

Ein relativt ny tradisjon som har vist seg å bli kjempepopulær, er kyrkjelydsweekend på Helgatun.  Turen vart fullteikna på eit blunk, og for 3. år på rad drog rundt 90 menneske til fjells helga etter påske.  Det er kjekt å vera saman på andre måtar enn det vi er vane til, og det er godt at både unge, eldre og dei midt mellom kan vera saman.

Det var i februar ein godt førebudd og flott medarbeidarfest i bedehuset, arrangert av frivillignemnda.  Ca. 120 av dei frivillige takka ja til invitasjonen, og det fortel litt om kor heldige me er i medarbeidarsituasjonen vår!   Elles har det vore kyrkjelydsfest, fest for konfirmantar, fest og turar i regi av diakoninemnda og mange fine temakveldar.  

Alt i alt har det vore eit aktivt og godt år, og me takkar med dette alle tilsette og frivillige for god innsats!

For Fitjar Sokneråd

Anne Britt Tornes

Soknerådsleiar 2008

